
  
  

कोटा में चंबल नदी पर रिवर फ्रंट का निर्माण

चर्चा में क्यों?
04 नवंबर, 2021 को दीपावली के अवसर पर राज्य के नगरीय विकास मंत्री शांति धारीवाल द्वारा चंबल रिवर फ्रंट के निर्माण में जुटे श्रमिकों के बीच
पहुँच कर उन्हें दीपावली की बधाई दी गई तथा चंबल रिवर फ्रंट सामूहिक भोज का कार्यक्रम आयोजित किया गया।

प्रमुख बिंदु
मध्य प्रदेश में महू के नज़दीक जानापाव पहाड़ी से निकलने वाली चंबल नदी राजस्थान के चित्तौड़गढ़, कोटा, बूंदी, सवाई माधोपुर, करौली एवं धौलपुर
आदि ज़िलों से गुज़रती है, जिस पर कोटा में रिवरफ्रंट का निर्माण किया जा रहा है।
इसमें विभिन्न तरह के घाट दुनिया भर के पर्यटकों का ध्यान खींचेंगे। सांस्कृतिक विरासत से नई पीढ़ी का परिचय कराने के लिए यहाँ 20 मीटर के
पेडेस्टल पर 42 मीटर ऊँची चंबल माता की प्रतिमा स्थापित की जाएगी। यह अपनी तरह की पहली प्रतिमा होगी।
कोटा बैराज के पास मैसूर के वृंदावन गार्डन की तर्ज़ पर आधुनिक तकनीक से बनने वाले गार्डन में विश्वस्तरीय फाउंटेन शो का निर्माण किया जा रहा
है, जिसका व्यास 40 मीटर होगा।
उद्यान के पूर्वी छोर पर संग्रहालय का निर्माण किया जा रहा है, जहाँ रिवरफ्रंट के मॉडल प्रदर्शन के साथ कोटा के विकास की गाथा और कला
संस्कृति की झलक दिखेगी।

